
«Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի վերաբերյալ ստացված առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ քաղաքացիական ծառայության խորհուրդ
12.08.2015թ.

01/12/4/2853-15
	Նախագծի վերաբերյալ առաջարկություններ և առարկություններ չկան:
	
	

	ՀՀ մարդու իրավունքների պաշտպան
17.08.2015թ.

01/13.3/4159-15
	Նախագծի վերաբերյալ առաջարկություններ և առարկություններ չկան:
	
	

	ՀՀ կրթության և գիտության նախարարություն
31.08.2015թ.

01/10/9816-15
	Նախագծի վերաբերյալ առաջարկություններ և առարկություններ չկան:
	
	

	ՀՀ պաշտպանության նախարարություն

15.09.2015թ.

ՊՆ/510-1604
	«Զինապարտության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի ընդունումը գտնում ենք ոչ նպատակահարմար` հաշվի առնելով նաև ՀՀ պաշտպանության նախարարության և օտարերկրյա պետությունների ռազմաուսումնական հաստատությունների ընդունելությանը մասնակցելու համար դիմող քաղաքացիների սահմանափակ թվաքանակը:

	Ընդունվել է ի գիտություն: 
«Զինապարտության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը հանվել է փաթեթից:
	

	ՀՀ աշխատանքի և սոցիալական հարցերի նախարարություն
13.08.2015թ.

ԱԱ/ԹԱ-2-1/7170-15
	1. «Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 1-ին հոդվածի 1-ին մասի «բ» կետը հստակեցնել, քանի որ հիշյալ կետով «Ոստիկանությունում ծառայության մասին» ՀՀ օրենքի 11-րդ հոդվածի 1-ին մասի 1-ին կետը նախատեսվում է լրացնել «16-րդ հոդվածի 1.1-ին մասով» բառերով, մինչդեռ վերոհիշյալ օրենքի 16-րդ հոդվածը 1.1-ին մաս չունի:
2. Նախագծի 5-րդ հոդվածով (նոր խմբագրությամբ` հոդված 6) լրացվող 1.1-ին կետը «ստացող» բառից հետո առաջարկում ենք լրացնել «պետական պատվերի շրջանակում» բառերով, քանի որ «Ոստիկանությունում ծառայության մասին» ՀՀ օրենքի 3-րդ հոդվածի 1-ին մասի համաձայն ոստիկանության ծառայող է համարվում ՀՀ ոստիկանության ուսումնական հաստատությունում պետական պատվերի շրջանակներում սովորող ՀՀ քաղաքացին:


	1. Առաջարկությունը քննարկելու անհրաժեշտությունը վերացել է: Քննարկվող կետը հանվել է նախագծից, քանի որ նախագծերի փաթեթից հանվել է «Զինապարտության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը:
2. Առաջարկությունն ընդունվել է:
	2. Դրույթը խմբագրվել է:

	ՀՀ ֆինանսների նախարարություն
30.10.2015թ.

01/82-5/33027-15
	1. Հաշվի առնելով, որ Նախագծով նախատեսվող 4-րդ հոդվածի 1-ին մասում կատարվող փոփոխությունը կրկնում է «Ոստիկանությունում ծառայության մասին» ՀՕ-401-Ն օրենքի 14-րդ հոդվածի 2-րդ մասի բովանդակությունը` առաջարկում ենք Նախագծից հանել վերոնշյալ կետը: Ամփոփաթերթով ներկայացված եզրակացությունը ընդունելի չէ այն հիմնավորմամբ, որ 2011թ. դեկտեմբերի 8-ի ՀՕ-333-Ն օրենքը դեռևս ուժի մեջ չի մտել, հետևաբար իրավական ուժ չունի:
2. «Իրավական ակտերի մասին» ՀՀ օրենքի 41-րդ հոդվածի 3-րդ մասի համաձայն` հոդվածները, մասերը և կետերը համարակալվում են արաբական թվանշաններով: Հոդվածների և մասերի համարները տեքստից բաժանվում են միջակետով, իսկ հոդվածների կետերի համարները` փակագծերով: Այս կապակցությամբ առաջարկում ենք Նախագծի համարակալումը համապատասխանեցնել օրենքի պահանջին:

Բյուջետային բնագավառում կարգավորման ազդեցության գնահատման եզրակացություն

Նախագծով առաջարկվում է`
1. ոստիկանության միջին խմբի պաշտոններում, բացի ոստիկանական միջին մասնագիտական կրթություն ունեցող քաղաքացիներից, հնարավորություն ընձեռել նշանակելու նաև համապատասխան մասնագիտությամբ բարձրագույն կրթություն ունեցող քաղաքացիներին: Տվյալ դեպքում հնարավոր կլինի ոստիկանության միջին խմբի պաշտոնները համալրել ոչ միայն ոստիկանության ուսումնական հաստատության շրջանավարտներով, այլ նաև համապատասխան մասնագիտությամբ բարձրագույն կրթություն ունեցող քաղաքացիներով,

2. ոստիկանության կրթահամալիրի քոլեջի շրջանավարտներին 1 տարվա ծառայության ստաժ ունենալու դեպքում հնարավորություն տալ ոստիկանության կրթահամալիրի ակադեմիա դիմելու ընդունելության ընդհանուր մրցույթից դուրս, սահմանել ոստիկանության ուսումնական հաստատությունում պետական պատվերի շրջանակներում կրթություն ստացող սովորողների համար ուսման ողջ ժամանակահատվածում վարձատրություն ստանալու իրավունք` ՀՀ-ում սահմանված նվազագույն աշխատավարձի չափով: Ոստիկանության կողմից ներկայացված հաշվարկի համաձայն նշված նպատակով տարեկան անհրաժեշտ գումարը կազմում է 447.6 մլն դրամ, որի  համար ՀՀ 2016-2018թթ. պետական միջնաժամկետ ծախսերի ծրագրով 2017-2018թթ.-ի համար միջոցներ նախատեսված չեն: 
3. Նույն նախագծի վերաբերյալ ՀՀ ոստիկանության 10.08.2015թ. N24/2316 գրությամբ ներկայացված` «Ոստիկանությունում ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին տեղեկանքում` որպես պետական բյուջեի ծախսերի` ընթացիկ տարվա համեմատ փոփոխություն նշվել էր 168,272.6 հազ. դրամ գումար, որը համաձայն կից ներկայացված հաշվարկի վերաբերում էր աշխատավարձի գծով ծախսերին, իսկ 13.10.2015թ. N24/3030 գրությամբ ներկայացված նախագծին կից երկու տեղեկանքներում` համապատասխանաբար` 171,424.4 հազ. դրամ և 447,618.6 հազ. դրամ` առանց ծախսային հոդվածները մանրամասնելու:
Ելնելով վերոգրյալից գտնում ենք, որ օրենքի նախագծի ընդունման ազդեցությունը ՀՀ պետական բյուջեի ծախսերի վրա կլինի բացասական, իսկ եկամուտների վրա` դրական, սակայն ազդեցության կոնկրետ չափը հնարավոր չէ հաշվարկել, քանի որ նախատեսված ծախսերը ներկայացված չեն ըստ կոնկրետ հոդվածների: 
	1. Առաջարկությունը չի ընդունվել:
«Ոստիկանությունում ծառայության մասին» ՀՀ օրենքի 14-րդ հոդվածի 2-րդ մասը փոփոխվել է 2011թ. դեկտեմբերի 8-ին ընդունված ՀՕ-333-Ն օրենքով, և այդ փոփոխությունն ուժի մեջ է մտնելու 2019 թվականի հունվարի 1-ից: Հաշվի առնելով, որ նախագծով կատարվող փոփոխությունների արդյունքում վերանալու է ՀՕ-333-Ն օրենքով ընդունված փոփոխությունների անհրաժեշտությունը, հետևաբար դրույթը նախագծում շարադրվել է գործող խմբագրությանը համապատասխան, իսկ ուժի մեջ մտնելու ժամկետ է նախատեսվել 2019 թվականի հունվարի 2-ը, այսինքն` ՀՕ-333-Ն օրենքի համապատասխան դրույթն ուժի մեջ մտնելու օրվան հաջորդող օրը:
2. Չի ընդունվել: Նախագծի համարակալումն ամբողջությամբ համապատասխանում է «Իրավական ակտերի մասին» ՀՀ օրենքի պահանջներին:

(նախագծի ներկայացված խմբագրության մեջ մրցույթից դուրս ընդունվելու վերաբերյալ դրույթ չկա)

Ընդունվել է ի գիտություն: Հաջորդ` ՀՀ 2017-2019թթ. պետական միջնաժամկետ ծախսերի ծրագրում ՀՀ ոստիկանության կողմից կառաջարկվի համապատասխան ծախսերի նախատեսումը:

3. Նախագծի խմբագրման արդյունքում կանխատեսվող ծախսերի չափը կազմել է 447,618.6 դրամ, սակայն ՀՀ կառավարության պետաիրավական նախարարական կոմիտեի 12.05.2016թ. նիստում քննարկվելուց հետո կատարված վերահաշվարկի արդյունքում (հաշվարկած գումարից հանվել է նաև սովորողներին փաստացի վճարվող կրթաթոշակի գումարը) այն նվազել է և կազմել՝ 368.434.8 հազ. Դրամ: Հաշվարկի մանրամասները կցված են տեղեկանքի տեսքով: Մասնավորապես` տարեկան 470 սովորող x 79365 դրամ (նվազագույն աշխատավարձ) x 12 ամիս (նախնական մասնագիտական կրություն ստացողների դեպքում՝ x 6 ամիս) = 368.434.8 հազ. դրամ: Միաժամանակ, հաշվարկվող աշխատավարձը վերաբերում է «Աշխատավարձ և դրան հավասարեցված վճարումներ» ծախսային հոդվածին:
	

	ՀՀ արդարադատության նախարարություն

02.12.2015թ.

01/14/14906-15
	1. Նախագծի 4-րդ հոդվածի 1-ին կետով նախատեսվում է նոր խմբագրությամբ շարադրել «Ոստիկանությունում ծառայության մասին» ՀՀ օրենքի 14-րդ հոդվածի 2-րդ մասը, սակայն, նախատեսված փոփոխությունը նույնությամբ կրկնում է օրենքի նշված հոդվածի 2-րդ մասի դրույթները: Այդ առումով նախագծում հստակեցման կարիք ունի նախատեսված փոփոխության բովանդակությունը:
2. Նախագծի 4-րդ հոդվածի 2-րդ կետի «բ» պարբերությունում խոսք է գնում «ոստիկանության մասնագիտացված հանձնաժողովի» մասին: Այդ առումով նախագծում անհրաժեշտ է նախատեսել հիշյալ հանձնաժողովի ձևավորման կարգը և լիազորությունների շրջանակը, իսկ հանձնաժողովի գործունեության կարգը համաձայն նախագծի նույն հոդվածի դրույթների` սահմանելու է լիազոր մարմնի ղեկավարը:

3. Նախագծի 2-րդ հոդվածի 1-ին կետի «ա» պարբերությունում «բառից» բառն ահրաժեշտ է փոխարինել «բառերից» բառով` համաձայն «Իրավական ակտերի մասին» ՀՀ օրենքի 36-րդ հոդվածի պահանջների:
	1.Պարզաբանում:
Այստեղ պետք է նկատի ունենալ, որ Նախագծի 4-րդ հոդվածի 1-ին կետով նոր խմբագրությամբ շարադրվող 14-րդ հոդվածի 2-րդ մասը ուժի մեջ է մտնելու 2019 թվականի հունվարի 2-ից: Մինչ այդ, 2019 թվականի հունվարի 1-ին, ուժի մեջ կմտնի «Ոստիկանությունում ծառայության մասին» 2011թ. դեկտեմբերի 8-ին ընդունված ՀՕ-333-Ն օրենքով 14-րդ հոդվածի 2-րդ մասում կատարված լրացումը, որով սահմանվում է պետական կառավարման մարմնի ղեկավարի տեղակալի պաշտոնին նշանակելու համար նաև լրացուցիչ բարձրագույն ոստիկանական կրթություն ունենալու պահանջ: Այսինքն՝ 14-րդ հոդվածի 2-րդ մասում կատարվող փոփոխությունը թեև համընկնում է ներկայումս գործող օրենքի նշված հոդվածի 2-րդ մասի դրույթի հետ, սակայն ուժի մեջ մտնելու պահին՝ 2019 թվականի հունվարի 2-ին, այն տարբերվելու է այդ պահին գործող խմբագրությունից, ուստի և չի կարող դիտվել որպես կրկնություն: 
2. Առաջարկությունն ընդունվել է մասնակիորեն: Հանձնաժողովի իրավասության բովանդակությունն արդեն իսկ բացված է խմբագրվող հոդվածում:
3. Առաջարկությունը չի ընդունվել, քանի որ «18-ից»-ը մեկ բառ է և ոչ թե բառեր:
	2. Միաժամանակ, դրույթը խմբագրվել է` նախատեսելով, որ հանձնաժողովի ձևավորման և գործունեության կարգը սահմանվում է պետական կառավարման մարմնի ղեկավարի նորմատիվ հրամանով:



	ՀՀ Նախագահի աշխատակազմ

16.03.2016թ.

Ղ387

ՀՀ ոստիկանություն
